
P E R C U M A
Edaran Dalaman Sahaja

PROGRAM
USAHASAMA

UiTM-IPB
PER TAHAN

KECEMERLANGAN
ÜÜÜÜÜ 80% kelulusan bagi

Diploma Sains Komputer

ÜÜÜÜÜ 24 pelajar perolehi
Anugerah Dekan

ÜÜÜÜÜ 86 pelajar tamat pengajian
peringkat Diploma

Pra Perdagangan
84 pelajar lulus (77.8%)

Diploma Pengajian 
Perniagaan

212 pelajar lulus (97.2%)

Diploma Sains 
Komputer

4 pelajar lulus (80.0%)

Diploma Perakaunan
269 pelajar lulus (95.4%)

KUALA LUMPUR : Program Usahasama UiTM-IPB terus mengekalkan kecemerlangannya apabila
berjaya memperolehi  kelulusan melebihi  95%  bagi Diploma Perakaunan dan Diploma Pengajian
Perniagaan dalam Peperiksaan Oktober 2008 yang lalu.

MoU IPB - OUM
sesi pengajian bermula Jun 2009

KUALA LUMPUR: Satu majlis menandatangai
Perjanjian Persefahaman (MoU) antara Institut
Profesional Baitulmal (IPB) dengan Universiti
Terbuka Malaysia (OUM) telah berlangsung
baru-baru ini. IPB diwakili oleh Pengerusi IPB,
Y.Bhg. Tan Sri Dato’ Hj Hanafiah b. Hj. Ahmad
dan Ketua Eksekutif, Mej (K) Rosli Zakaria,
manakala OUM diwakili oleh Naib Canselor,
Y.Bhg. Prof. Tan Sri. Anuwar Ali dan Pengurus
Besar, Repin Ibrahim. Menurut Ketua Eksekutif
IPB MoU tersebut merupakan langkah pertama
bagi membolehkan IPB menjalankan program
usahasama peringkat ijazah pertama dengan
OUM dengan tumpuan kepada Ijazah Sarjana
Muda Perakaunan (dengan kepujian) dan Ijazah
Sarjana Muda Pentadbiran Perniagaan (dengan
kepujian). Menurutnya lagi kedua-dua program
tersebut akan memulakan sesi pengajian pada
Jun 2009 secara sepenuh masa. Bagi pelajar
IPB, keutamaan akan diberikan kepada pelajar
yang memiliki Diploma Perakauan, Diploma
Pengajian Perniagaan, Group Diploma LCCIIQ
dan Certificate Accounting Technician. Kedua-
dua program tersebut juga terbuka kepada
pelajar-pelajar lepasan Sijil Pelajaran Malaysia
(SPM) yang berkelayakan.

Pengerusi IPB bertukar-tukar dokumen MoU dengan Naib Canselor OUM

Walaupun gencatan senjata telah dicapai antara Israel dengan Palastin, namun
kekejaman Zionis terserlah apabila gencatan senjata yang telah dipersetujui
dicabuli beberapa hari kemudiannya. Maka jelaslah bahawa Yahudi adalah
bangsa yang tidak boleh dibawa berunding dan khianat itu adalah sifat semulajadi
mereka sepertimana yang dirakamkan Allah SWT dalam Al Quran. Boikot
barangan Israel dan Amerika adalah mesej berkesan bagi menyampaikan
kebencian pencinta keamanan kepada dua penaja keganasan ini. Ditambah
dengan keruntuhan sistem ekonomi dunia yang dipelopori Amerika menjadikan
boikot tekanan terbaik.

Namun kedatangan 14 Februari dengan tema Hari Kekasih menyebabkan
sebahagian masyarakat Islam seolah-olah gelap mata. Turut sama alpa leka
mengirimkan kuntuman Ros dan bungkusan cokelat merayakan sambutan yang
diharamkan Islam sepertimana yang ditegaskan oleh Panel Kajian Aqidah dan
Panel Kajian Syariah, Jabatan Kemajuan Islam Malaysia (JAKIM).

Umat Islam harus peka dan sensitif bukan sahaja kepada nasib yang
menimpa sesama umat Islam di serata dunia, malah peka dan sensitif terhadap
syariat Islam itu sendiri agar tidak mudah terikut-ikut dan terpedaya dengan
dakyah Zionis, Yahudi, Kristian dan segala macam budaya songsang. Begitu
juga kita di IPB. Segala bentuk tindakan, amalan, penganjuran program malah
apa sahaja yang menjadi rutin harian perlu dipastikan tidak terkeluar walau
sedikit daripada landasan syariat. Kita mendokong amanah besar. Maka
kejayaan demi kejayaan harus ditempa bukan sahaja untuk mengangkat imej
organisasi Islam malah mengekalkan ketinggian Islam itu sendiri. Amanah
tergalas di bahu kita. Email sebarang pandangan dan cadangan kepada
mohamad.fitri@ipb.edu.my. Salam hormat.

Menurut Pensyarah Kanan Program Usahasama UiTM-
IPB Maheran Nasaha kecemerlangan tersebut berjaya
dikekalkan hasil komitmen gitu pensyarah, pegawai dan
kakitangan IPB selain usaha gigih para pelajar. Beliau
turut mengucapkan syabas kepada pelajar dan semua
pensyarah serta kakitangan IPB yang telah bersama-
sama mengembeleng tenaga  bagi memastikan
kecemerlangan ini dikekalkan setiap tahun. Namun
menurutnya lagi peratus bilangan pelajar yang
memperolehi ’A’ bagi setiap subjek masih perlu
dipertingkatkan. Beliau menjelaskan demikian pada
perjumpaan para Pensyarah Program Usahasama
UiTM-IPB bersama Ketua Eksekutif IPB Mej (K) Rosli
Zakaria baru-baru ini. Hadir sama pada perjumpaan
tersebut Pengarah Akademik IPB Hajah Nor ’Azmawati
Bachik.

Peperiksaan Oktober 2008 itu juga mencatatkan
kelulusan yang membanggakan iaitu Diploma Perakaunan
95.4%, Diploma Pengajian Perniagaan 97.2%, Diploma
Sains Komputer 80% dan Pra Perdagangan 77.8%. Seramai
86 orang pelajar telah menamatkan pengajian manakala 24
orang telah memperolehi Anugerah Dekan.

Penaung
Tan Sri Dato’ Hj Hanafiah Hj Ahmad

Pengerusi IPB

Ketua Pengarang
Mej (K) Rosli Zakaria

Ketua Eksekutif IPB

Editor
Mohamad Fitri Mohamad Yusoff

Nor Kamaliati Khamis

Mohd Fuad Abd Ghani

Mat Rafiee Ramli

Saharuddin Ibrahim

Terbitan & Edaran
Jawatankuasa Buletin IPB

S idang Redaksi Ghaza, Boikot dan Valentine’s Day.

KUALA LUMPUR: Unit Hal Ehwal Pelajar (HEP) dan
Unit Kaunseling IPB disaran tidak hanya memberi
tumpuan kepada program-program motivasi sebaliknya
turut memberi penekanan kepada penerokaan bidang
kerjaya dan hala tuju selepas bergraduan kepada pelajar-
pelajar IPB. Menurut Ketua Eksekutif IPB Mej. (K)
Rosli Zakaria  penggembelingan dua unit tersebut diharap
akan memantapkan lagi sahsiah pelajar selain berperanan
sebagai sumber maklumat yang bersepadu kepada pelajar
dalam memilih hala tuju selepas bergraduat sama ada
meneroka alam pekerjaan atau melanjutkan pengajian
ke peringkat yang lebih tinggi.

Bercakap pada Majlis Perjumpaan dengan
Pensyarah-pensyarah Program Usahasama UiTM-IPB
baru-baru ini, beliau menegaskan Unit HEP dan Unit
Kaunseling perlu mengadakan kerjasama dengan
Bahagian HEP UiTM bagi mengatur program-program
pembangunan pelajar.  Kolebarasi dengan Kaunselor
UiTM juga perlu diwujudkan bagi pembentukan jati diri
pelajar. Dalam waktu yang sama kerjasama dengan pihak
industri juga perlu diwujudkan agar graduan mengetahui
tentang peluang-peluang kerjaya yang tersedia
berdasarkan kelayakan mereka.

HEP, K aunseling disar an
tumpu bidang k er ja ya dan

hala tuju sele pas ber gradua t

B

Berita

Per tahan
Kecemer lang an

B

Dari muka hadapan

SUBANG JAYA - Seramai 206 orang warga kerja IPB
dan ahli keluarga masing-masing  telah berkumpul di
Taman Tema Sunway Lagoon, Subang Jaya pada 17
Januari 2009 yang lalu untuk memeriahkan aktiviti Hari
Keluarga IPB 2009. Aktiviti anjuran Unit Sumber
Manusia ini bertujuan merapatkan lagi tali silaturrahim
di kalangan ahli keluarga dan kakitangan selain salah
satu cara pihak pengurusan menghargai penat lelah
kakitangan menyumbang bakti kepada IPB.

Seawal 9.00 pagi kakitangan telah mula berkumpul
di taman tema tersebut. Acara dimulakan dengan
pertandingan melukis kanak-kanak katogeri umur 4-11
tahun dan diikuti sukaneka kategori dewasa dan  kategori
kanak-kanak. Antara acara sukaneka kategori dewasa
yang dipertandingkan adalah Gorilla Walk, Lay N Egg,
Love Is Blind dan Water Tug Of War. Manakala
sukaneka kategori kanak-kanak pula mengetengahkan
pertandingan Fast & Fishy dan Clock.

Acara yang ditunggu-tunggu iaitu sesi cabutan
bertuah yang dilangsungkan selepas makan tengahari.
Pada tahun ini, Pn. Asiah Husin Pensyarah Sekolah
Pengurusan telah berjaya mendapat hadiah “grand prize”
yang merupakan mesin basuh Toshiba manakala Cik
Zarina Abdullah, Pensyarah Sekolah Matematik berjaya
membawa pulang set mini hi fi. Turut memenangi hadiah
utama ialah Pengarah Projek Hari Keluarga IPB Pn.
Fazrina Alias yang membawa pulang microwave oven.
Apa yang menarik semua kakitangan IPB tidak pulang
dengan tangan kosong kerana menerima hadiah cabutan
bertuah masing-masing.

Berita

B

Ketua Eksekutif IPB, Mej (K) Rosli Zakaria dalam
ucapan perasmiannya melahirkan rasa gembira atas
penyertaan warga kerja IPB dan keluarga dalam
menjayakan program tersebut. Beliau juga  berharap
sokongan dan komitmen yang diberikan ini akan
berkekalan. Menurutnya lagi atas keperihatinan IPB
terhadap sumbangan kakitangan, pihak pengurusan telah
bersetuju menaja kesemua kos Hari Keluarga IPB 2009
yang berjumlah RM 15 ribu. Hari Kelaurga IPB 2009
turut dimeriahkan lagi dengan kehadiran  Toh Puan
Hajjah Rakiah Mariana, isteri kepada Dato’ Haji Che
Mat bin Che Ali Ketua Pengarah JAWI yang juga Ahli
Lembaga Pengarah IPB.

HARI KEL UARGA IPB
2009

Ketua Eksekutif memperkatakan sesuatu kepada pemenang Hadiah
Utama cabutan bertuah.

KUALA LUMPUR: Kempen
Derma Darah dwi tahunan yang
dianjurkan oleh Unit Hal Ehwal
Pelajar (HEP) dengan kerjasama
Pusat Darah Negara telah
menempa sejarah tersendiri
apabila mencatatkan 134 orang
penderma baru daripada 218
orang penderma. Rata-rata
penderma baru yang ditemui
melahirkan rasa bangga kerana
dapat berbakti kepada
masyarakat. Walaupun perasaan
bimbang dan takut bercampur
baur kerana pertama kali
menderma darah, namun

134
Pender ma

Bar u

perasaan tersebut dipendamkan
kerana galakan positif daripada
rakan-rakan. Kempen Derma
darah yang berlangsung selama
dua hari itu berjaya mengumpul

sebanyak 179 paket darah. HEP
turut memberikan merit kepada
semua penderma sebagai
penghargaan atas inisiatif
mereka.B

Sekitar Kempen Derma
Darah Siri 1/2009

Bersempena sambutan Maal Hijrah 1430 pada
tahun ini Biro Kerohanian PERKASA telah
menganjurkan satu Forum Perdana bertajuk “

Hijrah Remaja Ke Arah kecemerlangan” pada 15 Januari
2009 bersamaan 18 Muharram 1430 di dewan IKB.

Dua orang panel telah dijemput khas untuk forum
perdana tersebut iaitu Ustaz Wan Sohor Bani Leman
dari UIA; seorang penceramah yang terkenal dan selalu
muncul di kaca tv,  serta Ustazah Ros Izanuri Bt
Jamaludin yang bertugas di Sek. Men. Keb. Taman
Melawati dan En Mohamad Fitri Mohamad Yusoff
Pensyarah IPB yang juga merupakan Presiden
PERKASA selaku moderator forum.

Para pelajar telah memenuhi dewan IKB seawal jam
3 petang lagi bersama para Pensyarah IPB. Hadirin
dengan sabar menunggu majlis bermula. Sekitar jam 3.15
petang forum tersebut telah bermula dengan ucapan
pembukaan oleh moderator En Fitri setelah panel
jemputan mengambil tempat di pentas utama.

Hijrah sebagaimana yang kita semua maklumi
merupakan satu peristiwa penting dalam kalendar Islam.
Penghijrahan yang dilakukan oleh Rasulullah SAW telah
memberi dimensi baru dalam penyebaran Islam dan telah
mengangkat Islam ke tahap yang lebih tinggi. Walaupun
peristiwa tersebut telah berlaku ribuan tahun dahulu
namun semangat hijrah itu masih diraikan oleh ummat
Islam di seluruh dunia sehingga hari ini.

Pengertian hijrah begitu luas dan setiap Muslim
mempunyai tafsiran tersendiri. Bersesuaian dengan itu,
forum tersebut telah melihat fasa kehidupan yang menarik
iaitu alam remaja dan bagaimana para remaja ini dapat
mengambil inti pati dan semangat hijrah yang sesuai bagi
mereka sebagai remaja dan pelajar amnya.

Panel Ustaz Wan sohor telah memetik satu hadis
yang mengatakan bahawa zaman remaja adalah zaman
‘gila’ yang bermaksud alam remaja adalah satu alam
yang penuh cabaran, yang mana pertimbangan dan

“HIJRAH REMAJA KEARAH KECEMERLANGAN”
Oleh :Ilham Hakimi B. Sidik, Timb. Presiden PERKASA

kewarasan tidak lagi menjadi perhitungan utama, satu
fasa yang penuh ‘kegilaan’ terhadap semua perkara
kerana sikap suka mencuba dan ingin tahu yang tinggi.
Ini merupakan satu hal yang menarik untuk direnungi
kerana Nabi SAW sendiri mengibaratkan fasa kehidupan
remaja yang sememangnya penuh dugaan. Panel juga
menganjurkan agar para hadirin terutamanya remaja
merebut peluang kehidupan usia remaja untuk
mengisinya dengan menuntut ilmu dan menjadikan ilmu
sebagai ‘kayu ukur’ serta benteng diri dalam menangani
cabaran yang begitu besar. Hijrah remaja dari jahil
kepada ilmu dan dari ‘kegelapan’ kepada ‘cahaya’ yang
akan membimbing mereka  sepanjang kehidupan.

Manakala panel kedua Ustazah Ros Izanuri pula
menekankan tentang peningkatan kualiti bukan hanya
sebagai Muslim (orang Islam) namun ‘hijrah’ kepada
tingkatan yang lebih tinggi iaitu tingkatan Mukmin (orang
Islam yang beriman) dan seterusnya menjadi Muhsin
(orang yang suci dari maksiat dan dosa, juga
memperingatkan peri pentingnya bagi remaja memilih
sahabat yang baik sebagai pembimbing mereka dan
menjadikan Rasulullah SAW sebagai ‘idola’ dan contoh
ikutan terbaik bagi remaja. Bertepatan dengan nasihat
yang selalu kita dengar “jika ingin melihat perilaku
seseorang lihatlah sahabat-sahabatnya”. Ini
menjelaskan kepada kita bahawa pemilihan sahabat
memberi gambaran awal terhadap diri seseorang.

Sesi soal jawab juga telah berlangsung dan beberapa
soalan telah diajukan oleh pelajar yang tidak melepaskan
peluang untuk mengemukakan soalan kepada panel
jemputan tentang hal-hal yang telah dibangkitkan sebelum
itu, dan panel juga tidak lokek untuk memberikan tips-
tips yang berguna kepada para pelajar. Majlis berakhir
sekitar jam 5.30 petang. Pn Maheran Nasahar selaku
tetamu jemputan telah sudi menyampaikan cenderahati
kepada penceramah jemputan serta mengiringi mereka
untuk majlis jamuan ringan.

PERKASA juga mengucapkan setinggi-tinggi
penghargaan kepada semua pihak yang terlibat secara
langsung dan tidak langsung dalam majlis ini. Semoga
majlis ilmu seumpama ini akan terus dianjurkan pada
masa yang akan datang dalam usaha untuk menjadikan
warga IPB warga berilmu.B

Tunjang utama Forum Perdana Maal Hijrah 1430H - Ustaz Wan Sohor
(Kanan), En. Mohd Fitri (Tengah) dan Ustazah Ros Izanuri (Kiri).

Berita

Kunjungan Ketua Eksekutif EDI & COO LCCI Asia

Hari Keluarga IPB 2009 - Sunway Lagoon

Pengambilan Pelajar LCCI Sesi Jan’09

Koleksi T erkini @ Pusat Sumber

1) MAHATHIR MOHAMAD : AN ILLUSTRATED BIOGRAPHY

2) PENGAPLIKASIAN TEKNIK BERFIKIR

3) EKONOMI DALAM PERSPEKTIF AL-QURAN DAN AS SUNNAH

4) TASAWUR ISLAM DALAM KESUSASTERAAN MELAYU
TRADISIONAL

5) WARISAN AL-QURAN : PERADABAN MANUSIA

6) WARISAN AL-QURAN : POLITIK DAN PEMIKIRAN SEMASA

7) THE SIGN FOUR

8) THE PRISONER OF ZENDA

Pernahkah anda rasa diri terlalu lemah, tidak
bermaya dan ketika itu juga anda mudah
dihinggapi penyakit seperti sakit perut, sakit tekak,

selsema atau demam?. Pernahkah kita terfikir kenapa
semua itu berlaku pada diri kita?. Apabila perasaan
tertekan berpanjangan, daya tahan tubuh menjadi lemah
seterusnya menyebabkan kita mudah dihinggapi
penyakit. Cuma kerap kali tanda-tanda ini kita abaikan,
mungkin kerana kurang pengetahuan ataupun kita
menganggapnya masalah kecil.

Apa Itu Tekanan ?
Adakah Tekanan Penyakit?

Tekanan adalah kerisauan apabila menghadapi masalah,
cabaran atau perubahan. Pelbagai kajian dibuat bagi
mengaitkan hubungan antara penyakit dengan tekanan.
Thomas Holmes dan Richard Rache, dua penyelidik
Amerika pada 1967 mencipta Social Readjusment
Rating Scale (SRRS) bagi mengukur tekanan yang
dihadapi manusia. Mereka mendapati kematian
pasangan, penceraian atau perpisahan, masalah
berkaitan perhubungan keluarga atau peribadi,
meninggalkan kesan paling tinggi dalam hidup manusia.
Satu cabang perubatan, psycho-neur immunology
(PNI) pula menunjukkan tekanan dijadikan faktor asas,
menurunkan daya ketahanan badan (faktor kedua)
membuat badan lemah dan mudah dijangkiti penyakit
termasuk kanser (kesan terakhir).

Tanda-Tanda Anda Mengalami Tekanan

PERASAAN
† Berasa bimbang
† Berasa cepat marah
† Berasa lemah semangat

FIKIRAN
† Bimbang terhadap masa depan
† Menjadi mudah lupa
† Takut gagal

TINGKAH LAKU
† Tabiat merokok yang meningkat
† Penggunaan alkohol dan dadah sebagai

medium mengurangkan masalah
† Hilang selera makan atau makan

berlebihan

PERUBAHAN FIZIKAL
† Berpeluh pada tangan dan badan
† Sering rasa dada berdebar
† Sukar untuk tidur

Bagaimana Mengurus Tekanan ?

Berhenti daripada bercakap atau berfikir kerana ketika
tertekan anda tidak boleh berfikir dan memberi respon
secara rasional. Ambil masa tenangkan diri anda dengan
menarik nafas dalam-dalam. Regangkan otot dan
genggam tapak tangan kemudian lepaskan perlahan-
lahan sambil menghembus nafas. Ini adalah senaman
asas untuk menenangkan emosi anda dan membuatkan
diri lebih santai.

Cuba libatkan diri dalam aktiviti sosial seperti
meluangkan masa bersama rakan atau melakukan aktiviti
kreatif seperti memasak, mempelajari kemahiran baru
seperti menjahit, belajar komputer dan membaca genre
buku yang baru. Dekatkan diri kepada agama dengan
banyak berdoa, membaca al-Quran dan berzikir.

Adakah Tekanan Yang Positif ?

Tekanan yang dihadapi akan menyebabkan
tersingkapnya sifat yang konstruktif (membangun). Ianya
bergantung bagaimana kita bertindakbalas terhadap
tekanan-tekanan itu. Tindakbalas di sini biasanya berkait
dengan bagaimana kita melihat tekanan itu; sebagai
bebanan atau sebagai cabaran.

Cabaran adalah sesuatu yang mendorong kita untuk
lebih berusaha ke arah destinasi yang gemilang. Cabaran
juga akan meningkatkan kepercayaan terhadap
keupayaan diri. Jika berjaya mengatasi cabaran yang
ada, ini akan membina kepercayaan diri yang lebih tinggi.

Bolehkah Kaunselor Membantu ?

Secara teoritikalnya, di dalam Terapi Rasional Emotif
yang dipelopori oleh Alber t Ellis memberi andaian
tentang sifat semulajadi manusia iaitu manusia dilahirkan
dengan satu potensi untuk berfikir secara rasional dan
tidak rasional. Kaunselor akan membantu klien untuk
membuat penyesuaian dan keputusan yang berkesan
berasaskan pemikiran yang rasional dalam menangani
tekanan yang dihadapi oleh klien.

Kaunselor juga bertindak sebagai fasilitator dalam
membantu klien memahami diri mereka dengan
mengubah persepsi dan melihat tekanan dari sudut yang
lebih positif. Ini termasuk membantu mereka memahami
perasaan, tingkahlaku, perhubungan dengan rakan-rakan,
situasi tertentu, pilihan dan keputusan mereka. Adakah
anda sedang tertekan? Berjumpalah kaunselor demi diri
anda. Diri anda berhak untuk menikmati hidup yang aman
dan sihat.

Rencana

TEKANAN!!!!!!
Oleh: Mohd Isyraf Bin Abd Rahman, Kaunselor Pelatih, IPB

B

ULU YAM: 60 orang peserta dan urusetia berkampung
selama tiga hari dua malam di Hutan Lipur Sungai Tua Ulu
Yam Selangor bagi menjayakan Program Rehlah Karismatik
2009 anjuran Unit Pengajian Kemanusiaan (UPK), Jabatan
Akademik, Institut Profesional Baitulmal baru-baru ini.
Menurut Pengerusi Urusetia Induk Karismatik Ustazah
Rohayu Yusoff, program tiga hari dua malam itu dirangka
khusus untuk mempersiapkan Sahabat UPK dari segi fizikal,
mental dan spiritual sebelum bertindak sebagai urusetia bagi
menjayakan Kem Karismatik yang merupakan kerja kursus
kepada pelajar semester pertama yang mengambil subjek
MPW selain program tambah nilai kepada pelajar IPB.
Menurutnya lagi Sahabat UPK yang terdiri daripada pelajar
dan alumni IPB merupakan sukarelawan yang sentiasa
komited memberikan kerjasama dalam menjayakan program
anjuran UPK. Sebelum menjayakan program-program
anjuran UPK sukarelawan-sukarelawan ini dibekalkan
dengan beberapa kemahiran asas. Justeru menurutnya lagi
Rehlah Karismatik 2009 merupakan platform membekalkan
kemahiran-kemahiran asas yang diperlukan.

Menurutnya lagi, sebelum mengikuti Rehlah Karismatik
Sahabat UPK khususnya di kalangan pelajar IPB telah
diberikan pendedahan awal melalui program Usrah
Karismatik yang berlangsung pada setiap hari Khamis
minggu pertama dan ketiga setiap bulan.

Rehlah Karismatik 2009 yang berlangsung pada 6
hingga 8 Februari yang lalu telah mengetengahkan beberapa
modul antaranya kemahiran kepimpinan, kemahiran berfikir,
kemahiran komunikasi, kemahiran kerja berpasukan selain
penekanan kepada asas aqidah, ibadah dan akhlak. Unit

Ber kampung di Hutan
Lipur Sg . Tua

Kaunseling IPB turut sama menjayakan modul kemahiran
komunikasi dan pemikiran kreatif pada hari kedua program
berlangsung. Menurut salah seorang peserta Ahmad
Mustaqim Mohd Jamalluail program sebegini mampu
meningkatkan kemahiran komunikasi serta kemahiran
kepimpinan selain meningkatkan keyakinan diri ketika
berhadapan dengan pasaran pekerjaan pada masa hadapan.
Salah seorang urusetia yang juga merupakan Sahabat UPK
di kalangan alumni Husni Mubarak Hj Yahaya
berpandangan program ini mampu menggalakkan peserta
berfikir di luar kotak pemikiran, “satu kualiti yang amat
diperlukan dalam pasaran pekerjaan semasa”  katanya
yang bertugas sebagai Consumer Sales Representative
CIMB cawangan Ampang.

Untuk rekod Kem Karismatik dijangka berlangsung
pada 6 hingga 8 Mac 2009 akan melibatkan seramai lebih
kurang 150 orang peserta terdiri daripada pelajar semester
pertama Program Usahasama UiTM-IPB dan pelajar tahap
pertama Program Profesional. Ini merupakan tahun ketiga
UPK menganjurkan program seumpamanya yang
dimulakan sejak 2007.

Berita

Sesi LDK kumpulan kecil, Komunikasi berkesan dan pemikiran kreatif bagi
peserta Kem Karismatik.

B

SHAH ALAM – IPB meletakkan sasaran memperoleh
Pensijilan ISO 9001:2008 bagi Program Usahasama UiTM-
IPB menjelang Ogos 2009 seiring dengan bulan
kemerdekaan ke 52 Malaysia. Sasaran ini selaras dengan
usaha UiTM mewajibkan semua Program Usahasama
UiTM memperolehi pensijilan ISO menjelang 2010.
Sehubungan dengan itu satu majlis pelancaran pensijilan
ISO telah berlangsung di UiTM Shah Alam baru-baru ini.
IPB diwakili Ketua Eksekutif Mej (K) Rosli Zakaria dan
Pengarah Akademik Hajah Nor ’Azmawati Bachik.

Sebagai salah sebuah Kolej Bersekutu UiTM, IPB dipilih
sebagai antara perintis di kalangan kolej bersekutu yang
lain untuk memperolehi pensijilan ISO. Untuk itu sebuah
jawatankuasa seramai 8 orang terdiri dari pensyarah,
pegawai dan kakitangan telah dibentuk serta dihantar
menghadiri Bengkel Latihan ISO 9001:2000 anjuran InED,
UiTM di Kelab Shah Alam Selangor pada 17 – 18 Disember
2008 lalu.

KUALA LUMPUR: Sejumlah hampir RM 3000.00
berjaya dikumpul daripada warga IPB selain Majlis Bacaan
Yassin dan Solat Hajat Untukmu Palestin sebagai
menifestasi keprihatinan terhadap penderitaan saudara
seagama di Palestin. Inisiatif Jawatankuasa Perwakilan
Pelajar Asrama (JPPA) dengan sokongan pengurusan IPB
berjaya menggerakkan hampir 600 penghungi Asrama
memenuhi Dataran Serbaguna IPB bermunajat kepada
Allah agar derita Ghaza segera berakhir. Majlis dipimpin
oleh Presiden Majlis Usrah Pelajar Islam IPB (MUPIS)
Mohd. Shaher Ismail. Sumbangan kemudiannya diserahkan
oleh JPPA kepada pengurusan IPB melalui Warden Asrama
Zulkiflie Hj Pie. Kutipan tersebut telah diserahkan kepada
Majlis Agama Islam Wilayah Persekutuan (MAIWP) untuk
disampaikan  kepada Y.B. Menteri Di Jabatan Perdana
Menteri, Yang Berhormat Datuk Seri Dr. Ahmad Zahid
Hamidi sebelum diserahkan kepada Penaung Tabung
Kemanusiaan Palestin Datin Seri Rosmah Mansor pada 1
Februari lalu.

OGOS 2009 - SASARAN
PENSIJILAN ISO 9001:2008 IPB Tabung Gaza IPB

BB

Info Terkini

Setelah 3 tahun HR memohon untuk mendapatkan
kelulusan berkaitan pemberian cenderahati kepada
kakitangan yang bersalin serta dihospitalisasi, akhirnya
berkuatkuasa 1 Januari 2009, pengurusan IPB telah
meluluskan cadangan tersebut.

SSSSSSSSSSSSSSSSSSS

Ulangtahun Kelahiran
Kakitangan Feb’09

Mat Rafiee bin Ramli 03 Feb

Farah Suraya binti Dato’ Haji Che Mat07 Feb

Zaihan binti Mohamed 12 Feb

Tn Haji Isa bin Haji Nik Taib 20 Feb

Juliana binti Md Saad 20 Feb

Zarita binti Zainuddin 22 Feb

Azizah binti Mat Riffin 23 Feb

SSSSSSSSSSSSSSSSSSS

Mana-mana kakitangan yang
melahirkan anak atau yang
mendapat cahayamata baru
akan menerima cenderahati
yang bernilai RM100.00.

cenderahati berbentuk “fruit
basket” akan diberikan kepada
kakitangan yang dihospitalisasi

melebihi 2 hari.

Kerja sebagai ibadah bagi kami ialah sentiasa
berkeyakinan bahawa Allah sentiasa melihat
pergerakan kita walau di mana kita berada. Mungkin
bos kita tidak nampak kita tidak melakukan kerja
tetapi Allah nampak. Keadaan ini yang menjadikan
kami sentiasa berusaha bersungguh-sungguh. Kerja itu
satu pahala. Kehidupan kita tidak berakhir di dunia
semata-mata tetapi yang lebih penting lagi ialah
kehidupan di akhirat.

~ Pendapat kakitangan Johor Corp. tentang budaya
kerja di syarikat tersebut.

Motivasi Diri

Nama:
Zulfakah bin Jaafar

Tarikh mula tugas:
05 Feb 2009

Lokasi:
Eksekutif Pembangunan

Pelajar,Unit HEP,
Jabatan Pentadbiran

Selamat Datang...

Nama:
Nur Jannah binti binti

Mohaidin

Tarikh mula tugas:
03 Feb 2009

Lokasi:
Pensyarah Sekolah Akaun,

Jabatan Akademik.

Jasamu Dalam ingatan...

Seramai 3 orang kakitangan dari Jabatan Akademik telah
menamatkan perkhidmatan di IPB. Pihak Pengurusan
merakamkan penghargaan yang tidak terhingga di atas
jasa yang telah dicurahkan. Semoga tempat baru
memberikan peluang terbaik bagi mereka.

Cik Sofiah bt. Iskandar
(Pensyarah)

16 Januari 2009

En Azman b. Sharom
(Pensyarah)

19 Januari 2009

En Ibrahim b. Mohamad Ali
(Pembantu Tadbir, Unit Pengurusan Akademik)

20 Februari 2009

Untuk mendapatkan visual yang lebih menarik sila
layari laman sesawang IPB

www.ipb.edu.my

Setiap artikel yang ingin disumbangkan di dalam
Buletin ini, boleh diemailkan terus kepada

mohamad.fitri@ipb.edu.my


